
Gemeente – Algemeen
-Dank GOD vir Radiokansel & al die ander radiostasies wat SY Naam groot maak
-Bid vir Vaalpark gemeente se werksaamhede en elkeen wat ook leiding neem in die gemeente
-Bid vir die eredienste; ons lidmate; Onbeperk en ons predikante

Dank Gebede
Deon Serfontein Sel No.: +27 83-288-7555

Voorbidding vir lidmate

Ek het nie ‘n 

standaardpraatjie oor 

Jesus vir 2025 nie

Byvoorbaat baie dankie vir jou dankoffer . . .

ABSA Sasolburg; Tjek Rekening

Rekno.:  0520580654

Takkode: 632005

Geskryf deur Stephan Joubert

Gebedsbulletin
No. 07 van 2025

16 Februarie 2025 -Dankie HERE vir elke nuwe dag wat U my 
skenk

-Dankie dat U, U ENIGSTE SEUN 

gestuur het om vir my aan die houtkruis te 
sterf

-Dankie HERE dat ek kan sit, opstaan, loop, 
lag, ruik, hoor, proe & omgee & dankie 
HERE dat U altyd saam met my die pad 
loop!

-Dankie my GOD vir elke gebed wat gebid 
word & vir elke gebed wat U verhoor. 
Dankie dat U ons hand nooit sal los nie. 

- Dankie vir U wondergroot genade…

- HERE, ek het U lief! AMEN

Rig gebedsbulletin versoeke direk aan Deon Serfontein of handig by Kerkkantoor in

Net soos wat ekself nie ‘n spesifieke resep het om oor my vrou of kinders te praat 

nie, het ek ook nie ‘n standaard praatjie oor Jesus nie. Ek het geen tegnieke, 

planne en strategieë in plek om mense te probeer bekeer nie. Filippense 1:21 is 

my enigste kompas, naamlik dat Jesus my lewe is. Ek praat spontaan oor Hom. Ek 

leef nie in verskillende kompartemente vanaf geestelik tot minder geestelik nie. Of 

vanaf kerk tot werk nie.

Ek leef my een en enigste lewe oop en bloot voor die Here en tussen mense. 

Daarom praat ek op dieselfde manier oor Jesus as wat ek oor my familie en 

vriende praat. As jy my dalk oor my vrou sou uitvra, sal jy hoor van my liefde vir 

haar. Hopelik sal jy dit ook sien, wanneer ons bymekaar is. Dit is hoe ek oor haar 

“getuig”, as jy wil. Dieselfde geld my kinders, my dierbare skoonseuns en my 

pragtige kleinkind. O ja, dit geld ook vir al my vriende. Ek praat graag mooi oor 

hulle agter hulle rug , want ek is vir hulle almal lief. Ek probeer om altyd ook ‘n 

lekker mens te wees as ek by hulle almal is. Op dieselfde manier verstaan ek my 

eie getuienis oor Jesus. 

Ek praat altyd mooi oor Hom tussen ander mense. Ook probeer ek om mooi te leef 

in Sy teenwoordigheid. Dit is my grootste begeerte dat Hy met my lewe tevrede 

is. Wanneer ek ook een tot Een met God in gebed praat, sê ek heel eerste vir Hom 

dankie vir Sy onbeskryflike goedheid en genade. Ek dink dis hoe ek oor die Here 

hier in 2025 getuig.

